
Esp.zk.: ID.05/2015-0403
Jakinarazten dizut, Alkate-Lehendakariak honako Dekretu hau eman duela:

XABIER ARREGI IPARRAGIRRE Usurbilgo Udaleko ALKATEAK, Sektore Publikoko
Kontratuen Testu Bategina onartzen duen azaroaren 14ko 3/2011 Legegintzako Errege
Dekretuaren 2. Xedapen Gehigarriaren 1. puntuak xedatutakoaren arabera, honako hau

IKUSIRIK

Gobernu planaren osaera eta jarraipena alde batetik, eta gainerako gaien inguruko
komunikazio aholkularitza garatzeko kanpoko aholkulari baten laguntza beharrezkoa dela.

MunduMira kooperatibak Udalaren gobernu planaren osaera eta komunikazio plana urte
betez egiteko 14.400 euroko aurrekontua aurkeztu duela (BEZ-ik gabe) 2015eko uztailaren
30eko dataz. Aurrekontu horren baitan honako lanak proposatzen direla:

1.- Aholkularitza

- Udal gobernuaren planaren diseinuan eta idazketan

- Ebaluazioan
2.- Udal gobernuaren planaren komunikazio plangintzaren diseinua egitea
3.- Komunikazio aholkularitza ematea

Proposamen hori egokitzat jotzen dela.

Kontratu txikia dela azaroaren 14ko 3/2011 Legegintzazko Errege Dekretuaren 138.3, 111
eta 23 artikuluen arabera.

Hau guztia horrela,
EBATZI DUT

LEHENENGOA: Gobernu planaren osaera eta jarraipena alde batetik, eta gainerako gaien
inguruko  komunikazio aholkularitza garatzeko MunduMira Kooperatibaren zerbitzuak
kontratatzea urte betez, aurkeztu duen 14.400 euroko (% 21eko BEZa barne 17.424 euro)
aurrekontua onartuz.

BIGARRENA: 2015 urteko abendu arteko 4.356 euroko (BEZ barne) gastua onartzea,
1.1000.222.920.00.07 kontusailetik ordainduko dena (A/600-2015). Gainontzekoa 2016
urteko aurrekontuan dagokion partidaren kontura egingo da.

HIRUGARRENA: Interesatuari eta Kontu-hartzaileari erabaki honen berri ematea.

Erabaki hau finkoa da eta amaiera eman dio administrazio-bideari.

